
 

 

የሚያጠቡ እናቶች፣ የሚያጠቡ ሠራተኞች እና የእርግዝና ወቅት የሚደረጉ 
ማመቻቸቶችን በተመለከተ የሚሰጥ የሠራተኛ ማስታወቂያ 
የ Minnesota የሚያጠቡ እናቶች፣ የሚያጠቡ ሠራተኞች እና የእርግዝና ማመቻቸት ሕግ (የሚኒሶታ ህጎች § 181.939) ለነፍሰ ጡር እና 
ለሚያጠቡ ሠራተኞች የተወሰኑ ሕጋዊ መብቶችን ይሰጣል። 

ለእርግዝና ወቅት የሚደረጉ ማመቻቸቶች 

እርግዝና ላይ ያሉ ሠራተኞች በሥራ ቦታ ተስማሚ ማስተካከያዎችን ለመጠየቅና ለመቀበል መብት አላቸው። አንድ ቀጣሪ ለነፍሰ ጡር ሠራተኛ 
ሲጠየቅ የሚከተሉትን ማመቻቸቶች መስጠት አለበት፣ የህክምና ሰነዶችን እንደ ዶክተር ማስታወሻ ሳይጠይቅ ወይም ሳያስፈልግ፡ 20 ፓውንድ 
የማንሳት ገደቦች፣ ወንበር የማግኘት መብት፣ እና መጸዳጃ ቤት ለመጠቀም እና ለመብላት ወይም ውሃ ለመጠጣት በተደጋጋሚ ወይም የተራዘሙ 
እረፍቶችን ማግኘት ይኖርባቸዋል። 

ነፍሰ ጡር ሠራተኞች ተጨማሪ ምክንያታዊ ማመቻቸቶችን የመጠየቅ እና የማግኘት መብት አላቸው ይህም የሚከተሉትን ሊያካትት ይችላል ነገር ግን 
በእነዚህ ብቻ አይወሰንም፡ በተደጋጋሚ ወይም ረዘም ያሉ እረፍቶች፣ ወንበር፣ ከባድ ማንሳት ላይ ገደቦች፣ ወደ ሌላ ቦታ ጊዜያዊ ዝውውር፣ ጊዜያዊ 
የእረፍት ፈቃድ፣ ወይም የሥራ መርሃ ግብር ወይም ተግባራት ማሻሻያ። አንድ ቀጣሪ ሠራተኛ እረፍት እንዲወስድ ወይም ማመቻቸትን እንዲቀበል 
ማስገደድ አይችልም። 

የጡት ማጥባት እረፍት እና ቦታ 

የሚያጠቡ ሠራተኞች ወተት ለማጥባት በተለምዶ የማይከፈልበት የእረፍት ጊዜ (ለምሳሌ የምሳ እረፍት) ካልሆነ በስተቀር በስራ ቦታ ወተት 
ለማጥባት ምክንያታዊ የሆነ የሚከፈልበት የእረፍት ጊዜ የማግኘት መብት አላቸው። አሰሪዎች ሠራተኞች ወተት ለማጥባት የኤሌክትሪክ ሶኬት 
ማግኘት የሚችሉበት ንጹህ፣ ግላዊ እና ደህንነቱ የተጠበቀ ክፍል ከመታጠቢያ ቤት ውጭ ከስራ ቦታው አጠገብ ማቅረብ አለባቸው። 

የተከለከሉ እርምጃዎች 

አንድ አሰሪ በዚህ ሕግ መሠረት መብቶቻቸውን ለተጠቀሙ ነፍሰ ጡር ወይም የሚያጠቡ ሠራተኞች ላይ የበቀል እርምጃ ወይም አሉታዊ እርምጃ 
መውሰድ በሕግ የተከለከለ ነው። 

መብቶቻቸው በዚህ ሕግ መሠረት እንደተጣሱ የሚያምኑ ሠራተኞች እርዳታ ለማግኘት የ Minnesota Department of Labor and 
Industry’s Labor Standards Division ን በ dli.laborstandards@state.mn.us  ወይም 651-284-5075 ማግኘት ይችላሉ። 
ሠራተኞች ለሚፈጸመባቸው/ለሚደርስባቸው ወንጀል ካሳ ለማግኘት የሲቪል ክስ የማቅረብ መብትም አላቸው። ስለዚ ሕግ ተጨማሪ መረጃ ለማግኘት 
dli.mn.gov/newparents ይጎብኙ። 

